
HOOD RIVER PROJECT 

 
(ᐱᓇᓱᑕᐅᔪᖅ ᐅᐸᒃᑕᐅᔪᒪᓪᓗᓂ ᐃᓄᐃᑦ ᓄᓇᖁᑎᖓ − ᑎᑎᕋᕐᓯᒪᔪᖅ 12) 

 

ᐊᕿᒃᓱᕐᑕᐅᔪᖅ ᐃᓄᒃᓱᒃ Inukshuk Exploration Inc ᐅᔭᕋᒃᓯᐅᕐᑎᑦ ᑭᒐᕐᑐᐃᓪᓗᑎᒃ ᐅᔭᕋᒃᓯᐅᕐᑎᑦ   
WPC Resources Inc.  

 
ᐱᓇᓱᑎᖃᕐᑐᑦ ᐅᔭᕋᒃᓯᐅᕐᑎᑦ, WPC Resources Incorporated (“WPC”) ᕙᓐᑯᕙᒥᐅᑕᐅᔪᑦ 

ᐅᔭᕋᒃᓯᐅᕐᑎᐅᔪᑦ, ᕿᓂᕈᒪᒃᒪᑕ ᑯᐊᑕ ᓄᓇᖓᓂ Hood River ᓄᓇᕗᑦᒥ. ᕿᓂᕐᕕᐅᒧᒪᔪᖅ 
ᒍᓗᑕᖃᑐᐃᓐᓇᕆᐊᖃᕐᒪᑦ ᐊᒻᒪᓗ ᑕᐃᒪᓐᓂᒃ.    
 

ᐅᔭᕋᒃᓯᐅᕈᒪᔪᑦ WPC Resources Incorporated ᐊᖏᖃᑎᖏᒃᓯᒪᓪᓗᑎᒃ ᐃᓄᒃᓱᒃ 
ᐅᔭᕋᒃᓯᐅᕐᑎᑦ Inukshuk Exploration Incorporated (“Inukshuk”), ᐱᒋᐊᕈᒪᒃᒪᑎᒃ ᐊᕋᒍᓄᑦ 5 
ᑕᓪᓕᒪᓄᑦ ᓇᓄᓇᐃᕐᓯᓇᓱᒃᓗᑎᒃ ᑭᓱᑕᖃᕐᒪᖓᑦ ᓄᓇᖓᓂ HOODRIVER-001 ᐅᔭᕋᒃᓯᐅᕐᓂᒃᑯᑦ 
ᐊᖏᖃᑎᒋᒍᑎᑦ ᐊᑐᕐᑕᐅᔪᖅ ᒪᓐᓇ ᐃᓄᒃᓱᒃᑯᑦ Inukshuk ᐊᒻᒪᓗ ᓄᓇᕗᑦ ᑐᓐᖓᕕᒃ Nunavut 
Tunngavik Incorporated (“NTI”).  ᑕᓐᓇ ᐊᖏᖃᑎᒋᒍᑎ ᐃᓚᖓᓂ ᓄᓇᐅᑦ  CO-20 IOL 
ᕿᑎᕐᒥᐅᑦ ᓄᓇᖁᑎᖓᓂᑦᑐᖅ. ᑯᖓᑕ ᓄᓇᖓ HOODRIVER-001, ᐊᖏᓂᖃᕐᑐᖅ 8015 
ᐅᐊᒃᓇᖓᓂ ᐊᒃᑐᐊᓪᓗᓂᓗ ᐅᔭᕋᒃᓯᐅᕐᕕᐅᔪᑦ ᐅᓗ Ulu Deposit ᐱᒋᔭᐅᔪᖅ ᒪᓐᓇ 
ᐅᔭᕋᒃᓯᐅᕐᑎᓄᑦ Elgin Mining Incorporated (“Elgin”).  ᑯᖓᑕ ᓄᓇᖓ HOODRIVER-001 
ᐱᒋᔭᐅᔪᖅ ᑕᒪᕐᒥᒃ ᐅᔭᕋᒃᓯᐅᕐᑎᑦ ᐃᓄᒃᓱᑦ Inukshuk Exploration Incorporated.   
 

ᐅᔭᕋᒃᓯᐅᕆᐊᓚᐅᕐᓯᒪᔪᑦ ᐱᒋᐊᕐᖢᓂ 2014. ᐅᔭᕋᒃᓯᐅᕈᒪᔪᑦ  WPC ᐊᖏᖃᑎᖃᕐᓯᒪᒃᒪᑕ 
ᐅᔭᕋᒃᓯᐅᑐᓂᒃ Elgin, ᐃᖃᓇᐃᔭᕐᑎᖏᑦ ᐃᓂᖃᕈᓐᓇᕐᑎᑕᐅᓪᓗᑎᒃ ᓯᓂᒃᑕᕐᕕᐅᔪᒥ ᐅᓗ. 
ᓯᓂᒃᑕᕐᕕᐅᔪᖅ ᐃᓂᒋᔭᐅᔪᖅ, ᐱᒋᔭᐅᔪᖅ ᐅᔭᕋᒃᓯᐅᕐᑎᓂᑦ Elgin, ᐊᕿᒋᕐᓯᒪᓪᓗᓂᓗ, 
ᐊᐅᓚᑦᑎᐊᕐᖢᓂᓗ, ᐊᖏᕐᑕᐅᕙᒋᕐᓯᒪᓪᓗᓂᓗ. ᕿᓚᒻᒥᐅᓂᕐᓴᒃᑯᑦ ᐊᑭᑭᓐᓂᕐᓴᐅᔪᒃᑯᓪᓗ 
ᐅᔭᕋᒃᓯᐅᕋᓱᒃᓗᑎᒃ ᓴᓇᖏᖓᕐᓗᑎᒃ ᓄᑕᒥᒃ ᓯᓂᒃᑕᕐᑯᐅᓂᐊᕐᑐᒥᒃ ᐃᓂᒋᔭᐅᓂᐊᕐᑐᒥᒃ, 
ᐅᔭᕋᒃᓯᐅᕐᑎᑦ WPC Resource ᐊᑭᓕᓗᑎᒃ ᐊᑐᕐᓂᐊᕐᒪᑕ ᐃᓂᖃᕐᑎᑕᐅᓂᕐᒥᓄᑦ; ᐅᓗ ᐃᓂᒋᔭᐅᔪᖅ 
ᓯᓂᒃᑕᕐᕕᐅᔪᖅ ᐱᒋᐊᕐᕕᐅᖃᑦᑕᕐᓂᐊᕐᑐᖅ ᐅᔭᕋᕐᓯᐅᑎᓪᓗᒋᑦ ᐊᕋᒍᓄᑦ ᑕᓪᓕᒪᓄᑦ ᑕᐃᒪᓐᓇ 
ᕿᓂᕐᖃᑦᑕᓚᐅᑲᒃᓂᕐᒥᓂ ᐅᔭᕋᒃᓯᐅᕐᓗᑎᒃ ᖃᐅᔨᔭᐅᕙᓪᓕᐊᔪᑦ ᒪᓕᒃᓗᒋᑦ.  

 

ᐊᕋᒍᒐᓂ 2014, ᑕᑯᔭᕐᑐᕐᑕᐅᔪᒪᔪᖅ ᓄᓇᖁᑎᖓ NI43-101. ᐃᖃᓇᐃᔭᕐᑎᑦ 
ᐃᓄᒋᐊᔾᔨᐊᖏᑦᑐᑦ ᐅᓄᕐᓂᖃᕐᓂᐊᕐᑐᑦ ᑎᓴᒪᑦ (4). ᐅᔭᕋᒃᓯᐅᓕᕈᑎᒃ ᕿᓂᖃᑦᑕᕐᓗᑎᒃ, 
ᓄᓇᖑᐊᓂᒃᓗ ᑎᑎᕋᕐᓗᑎᒃ, ᖃᐅᔨᓴᒐᒃᓴᓂᒃᓗ ᑲᑎᑦᑎᓗᑎᒃ ᐅᔭᕋᒃᓯᐅᕐᕕᐅᔪᒥ ᑯᖓᑕ ᓄᓇᖓᓂ    
HOODRIVER-001 MEA.  ᐃᓱᓕᑉᐸ ᐅᔭᕋᒃᓯᐅᕐᓂᖓ ᐊᕋᒍᖓᓂ 2014, ᐅᓗ ᓯᓂᒃᑕᕐᕕᐅᔪᖅ 
ᒪᑐᔭᐅᒃᑲᓐᓂᕐᓗᓂ ᐃᖃᓇᐃᔭᕐᑎᖏᓪᓗ ᐊᐅᓪᓚᑎᒋᓗᑎᒃ. ᓯᓂᒃᑕᕐᕕᐅᔪᖅ ᐅᓗ 
ᒪᑐᐃᕐᑕᐅᒃᑲᓐᓂᕋᔭᕐᑐᖅ ᐅᐱᖓᖓᓂ 2015. ᐊᕋᒍᖓᓂ 2015 ᐅᔭᕋᒃᓯᐅᓕᕋᔭᕐᒥᔪᑦ 
ᐃᓄᒋᐊᒃᑎᒋᓗᑎᒃ 10−ᒥᑦ 12−ᒧᑦ (ᐊᖓᑕᓄᖏᑦᑐᖅ 20) ᐅᔭᕋᒃᓯᐅᕐᑎᓂᒃ; ᐃᓄᒋᐊᒃᓯᓂᐊᕐᑐᖅ 
ᓂᐅᕐᑐᕐᑎᑦ ᑕᐃᑲᓂᓕᕐᐸᑕ ᐱᒋᐊᕐᐸᑕᓗ. ᐊᕋᒍᖓᓂ 2015, ᑭᒃᓕᓕᐅᕐᓂᐊᕐᑐᑦ 
ᓇᓗᓇᐃᒃᑯᑎᓕᕐᑕᐅᓗᓂ ᓄᓇᖓᓂ ᐅᔭᕋᒃᓯᐅᑎᓂᑦ ᕿᓂᕐᕕᐅᓂᐊᕐᑐᒥᒃ. ᓄᓇᖓᓂ ᐅᔭᕋᒃᓯᐅᕐᑐᑦ 
ᑎᑭᒃᑲᔭᕐᑐᑦ ᔪᓂ ᕿᑎᐊᓂᑦ ᖃᐅᔨᓴᒐᒃᓴᓂᒃ ᑲᑎᑦᑎᓂᐊᕐᑐᑦ., ᐅᔭᕋᒃᓯᐅᕐᑐᑦ ᓄᓇᖑᐊᓕᕆᔪᓪᓗ. 
ᐱᒧᓐᓇᕐᓯᑐᐊᕈᑎᒃ ᕿᑎᐊᓂ 2105, ᓄᓇᖓ ᖃᐅᔨᓴᕐᑕᐅᓂᐊᕐᑐᖅ ᐃᑦᑕᕐᓂᓴᕐᑕᖃᕐᒪᖓᑦ 



ᓴᓗᓇᐃᕐᑕᐅᓗᑎᒃᓗ ᐃᓄᐃᑦ ᓄᓇᒋᔭᕕᓂᖏᓐᓂᒃ ᐱᑕᖃᕐᒪᖓᑦ ᓂᐅᕐᑐᕆᐊᓚᐅᖏᓐᓂᖏᓐᓂ.     
ᒪᓐᓇᐅᔪᖅ, ᐱᒋᐊᕈᑕᐅᓗᓂ ᕿᓚᒻᒥᐅᓗᑎᒃ ᓂᐅᕐᑐᕋᔭᕐᑐᑦ ᐱᒋᐊᕐᓗᑎᒃ ᓯᑎᐱᕆ 2015 
ᐊᖏᕐᑕᐅᓯᒪᓕᕐᐸᑕ ᐱᔪᓐᓇᐅᑎᖏᑦ. ᓂᐅᕐᑐᓯᒋᐊᒃᑲᓐᓂᕋᕐᔭᒃᑐᑦ ᐊᕋᒍᓄᑦ ᐅᖓᑕᓄᑦ 
ᖃᐅᔨᔭᐅᕙᓪᓕᐊᔪᑦ ᒪᓕᒃᓗᒋᑦ.  
 

ᐅᔭᕋᒃᓯᐅᕐᑎᓪᓗᒋᑦ ᕿᒥᑲᑕᒃᑎᓪᓗᒋᑦ, ᐱᖁᑎᓂᒃ ᓴᓇᔾᔨᐊᖏᑦᑐᑦ ᐊᕿᒃᓯᔾᔨᐊᖏᑦᑐᑦ 
ᓄᓇᖓᓂ ᑯᖓᑕ HOODRIVER-001 MEA.  ᐊᑐᕐᓂᐊᕐᒪᑕ ᐊᑭᓕᓯᒪᓗᑎᒃ ᓯᓂᕐᑕᕐᕕᐅᔪᓂ ᐅᓗ 
ᐅᔭᕋᒃᓯᐅᕐᕕᖓᓂ ᐊᖏᕐᑕᐅᓯᒪᔭᒋᕐᖢᓂᓗ ᓇᒻᒪᔭᒋᕐᓗᓂᓗ ᐊᐅᒪᔾᔪᑎᒃᓴᖏᑦ ᑯᕕᕐᑕᕐᕕᑦ, 
ᓴᓂᒃᑯᕕᑦ, ᐊᒃᑕᕐᕕᑦ, ᐊᓯᖏᓐᓂᒃ ᓴᓇᒃᑲᓐᓂᕆᐊᖃᔾᔨᐊᖏᑦᑐᑦ ᐃᒃᐱᒃᓇᖏᓐᓂᕐᓴᐅᖁᓪᓗᒍ 
ᐊᕙᑎᖓ ᕿᓂᕐᓴᕐᑎᓪᓗᒋᑦ.  
 

ᐃᖏᕋᖃᑦᑕᕐᓂᐊᕐᑐᑦ ᖁᓕᒥᒍᒃᑯᑦ. ᖃᖓᑕᓱᓪᓗ ᐊᑐᕐᑕᐅᓗᑎᒃ ᐅᓗ ᓯᓂᒃᑕᕐᕕᒃᒥᑦ 
ᔭᓗᓇᐃᒧᑦ ᐊᑐᕐᑕᐅᓗᓂ ᒥᑦᑕᕐᕕᓕᐊᕆᓯᒪᔪᖅ ᑕᑭᓂᖃᕐᑐᖅ 1200 ᒥᑕ ᓂᒋᐊᓂᑦᑐᖅ 
ᓯᓂᒃᑕᕐᕕᐅᔪᑦ. ᐃᖏᖃᔪᑎᓂᒃ ᐊᐅᓚᑎᒧᕐᑐᓂᒃ ᐊᑐᖃᑦᑕᔾᔨᐊᖏᑦᑐᑦ ᐅᔭᕋᒃᓯᐅᕐᕕᐅᔪᒥ. ᑕᒪᕐᒥᒃ 
ᓂᐅᕐᑐᕐᑕᐅᔪᑦ ᖁᓕᒥᒍᒃᑯᑦ ᐅᐸᒃᑕᕐᑕᐅᖃᑦᑕᕐᓂᐊᕐᑐᑦ.   
 

ᓯᑭᑐᒃᑯᑦ ᐊᑐᕐᑕᐅᒐᔭᕐᑐᖅ ᐅᐱᖓᒃᑯᑦ ᓯᒃᑲᓂᕐᓴᒃᑯᑦ ᐱᓕᕆᓇᓱᒃᓗᑎᒃ ( ᑭᒃᓕᓕᐅᓕᕈᑎᒃ 
ᓇᓗᓇᐃᕐᓯᒪᔪᒥᒃ, ᖃᐅᔨᓴᕐᕕᐅᓂᐊᕐᑐᒥᒃ) ᒪᓂᕋᖅ (ᑕᓯᓪᓗ) ᖁᐊᖑᓂᖏᓐᓂ 
ᐊᐳᑎᖃᕐᓂᖏᓐᓂᓗ.  
 

ᑕᒪᕐᒥᒃ ᓴᓂᑦ ᐅᔭᕋᒃᓯᐅᕐᑐᓂ ᐊᑐᕐᑕᐅᔪᑦ ᐃᒋᑕᐅᒧᓪᓗ ᖃᖓᑕᓱᒃᑯᑦ 
ᐊᐅᓪᓚᕐᑎᑕᐅᖃᑦᑕᕐᓗᑎᒃ ᔭᓗᓇᐃᒧᑦ ᑕᕙᖓ ᐅᓗ ᓯᓂᒃᑕᕐᕕᐅᔪᒥ, ᐱᔭᕆᕋᖓᑕ ᐊᕋᒍᒥ 
ᐊᐅᓚᓂᖃᓚᐅᕐᓗᑎᒃ ᐱᓇᓱᐊᕈᓯᑕᒪᑦ ᑭᖑᓪᓕᕐᐸᖓᓂᓗ ᑕᐃᑲᓂᓕᕈᑎᑦ ᓴᓗᒻᒪᕐᓴᐃᒐᔭᕐᑐᑦ. 
ᑯᕕᕐᑕᕐᕕᐅᔪᑦ ᐊᖏᕐᑕᐅᓯᒪᔪᒥᒃ ᐊᑐᕐᓂᐊᕐᑐᑦ ᐃᓂᒋᔭᐅᔪᕐᓗ ᐊᖏᕐᑕᐅᓯᒪᔪᖅᔭ ᐃᓄᒃᓄᑦ 
ᐊᑐᕐᑕᐅᔪᕕᓂᖅ ᐃᒥᖅ ᓂᐅᕐᑐᕐᕕᐅᔪᓂᓗ ᑯᕕᕐᑕᕐᕕᒃᒧᑦ ᑯᕕᔭᐅᖃᑦᑕᕐᓗᑎᒃ. ᑕᒪᕐᒥᒃ ᐃᒪᖃᕐᕕᐅᒧᑦ 
ᓂᐅᕐᑐᕐᑎᓪᓗᒋᑦ ᓴᓗᒻᒪᕐᓴᕐᑕᐅᒐᔭᕐᑐᑦ ᐱᔭᕆᕋᖓᑕᐅᕙᓗᓐᓂᑦ ᓯᓂᒃᑕᕐᕕᖓᓂᑉᐸᑕ ᐃᓱᓕᑎᓪᓗᒍ 
ᐊᕋᒍᒧᑦ ᐊᐅᓚᓂᖓ. ᑕᒪᕐᒥᒃ ᓴᓂᑦ ᐃᑭᑕᐅᖃᑦᑕᕐᓗᑎᒃ ᖃᐅᑕᒪᑦ ᐊᖏᕐᑕᐅᓯᒪᔪᒥᒃ ᐃᑭᑦᑎᕕᒃᒥᒃ 
ᐊᑐᕐᓗᑎᒃ. ᐃᑭᑦᑐᓐᓇᖏᑦᑐᑦ ᐃᒋᑕᐅᔪᑦ ᐊᑦᑕᕐᓇᕐᑐᔪᓪᓗ ᔭᓗᓇᐃᒧᐊᕐᑕᐅᖃᑦᑕᕐᓂᐊᕐᑐᑦ.   
 

ᐃᓱᓕᑎᓪᓗᒍ 2019 ᐱᖁᑎᑕᖃᔾᔨᐊᖏᑦᑐᖅ ᓴᓇᓯᒪᔪᓂᒃ (ᓱᕐᓗ ᑐᐱᑦ ᓇᑎᖏᑦ) 
ᐱᔭᕐᑕᐅᒐᔭᕐᑐᑦ ᑯᖓᓂ Hood River Property ᐅᔭᕋᒃᓯᐅᕐᕕᐅᔪᒥ ᐊᒻᒪᓗ ᓄᓇᖓ 
ᓗᒻᒪᕐᓴᕆᐊᖃᔾᔨᐊᖏᒻᒪᑦ ᓴᓇᕕᐅᔾᔨᐊᖏᓐᓂᖓᓄᑦ. ᐅᔭᕋᒃᓯᐅᕐᓂᖏᑦ ᑲᔪᓯᑦᑎᐊᕈᓂ ᐊᕋᒍᖓᓂ 
2019, ᐱᓇᓱᑎᖃᕋᔭᕐᑐᑦ ᑐᓂᓯᓗᑎᒃᓗ ᐱᕙᓪᓕᐊᓂᐊᕈᓂ.  
 

ᐱᓇᓱᑎ ᒪᓕᒃᓗᒋᑦ, ᐊᕙᑎᖓᓄᑦ ᐃᒃᐱᒃᓇᐅᑎᔪᑦ ᑯᖓᓂ ᓄᓇᖓᓂ Hood River Project 
ᒥᑭᑦᑐᓂᐊᕐᑐᖅ ᖃᐅᔨᓴᕐᓂᑐᐃᓐᓇᐅᓂᐊᕐᒪᑦ “ᐱᒋᐊᕐᓂᖓᓂᑦ” ᕿᓂᕐᓴᕐᓂᑐᐃᓐᓇᐅᓗᓂᓗ. ᑕᒪᕐᒥᒃ 
ᖃᓄᐃᓕᐅᕐᑕᐅᒧᑦ ᐱᓕᕆᐊᖑᔪᓪᓗ ᐊᕙᑎᖓᓄᑦ ᐃᒃᐱᒃᓇᕐᑕᐃᓕᒪᖃᑦᑕᕐᓂᐊᕐᑐᑦ.   
 

ᐅᔭᕋᒃᓯᐅᕐᑐᑦ WPC ᐊᖏᕐᓯᒪᔪᑦ ᐊᐅᓚᑦᑎᔪᒪᓪᓗᑎᒃ ᑐᓴᐅᒪᑎᑦᑎᓗᑎᒃ ᑲᑐᔾᔨᖃᑎᒋᒃᓗᑎᒃᓗ 
ᑎᒍᒥᐊᕐᑎᐅᔪᑦ, ᓄᓇᓕᒃᒥᐅᓪᓗ ᐃᓄᖏᑦ, ᐱᖁᔭᓂᒃᓗ ᑎᒍᒥᐊᕐᑎᐅᔪᑦ ᐃᓄᐃᓪᓗ ᑲᑐᔨᖃᑎᒋᖏᑦ. 
ᐅᔭᕋᒃᓯᐅᕈᒪᔪᑦ  WPC ᐃᓄᒃᓂᒃ ᐃᖃᓇᐃᔭᕐᑎᑦᑎᒋᐊᕋᔭᕐᑐᑦ ᐊᐅᔭᐅᓂᖓᓂ ᐃᖃᓴᐃᔭᕐᑐᓄᑦ 
ᓇᒃᒥᓂᖃᕐᑐᓪᓗ ᓄᓇᓕᒃᓂ ᐊᑐᕐᑕᐅᓗᑎᒃ. ᐅᔭᕋᒃᓯᐅᕐᓂᖏᑦ ᐃᖃᓴᐃᔭᓂᒃ 
ᓴᕿᑦᑎᕙᓪᓕᐊᔾᔪᑕᐅᓂᐊᕐᒪᑦ  . 

